
俠客行

去婦詞

作者：徐熥　明

築城詞

本作品收錄於《幔亭集 (四庫全書本)/卷03》和《幔亭集/卷03》

紅妝洗盡顔憔悴，一片愁心幾行淚。

良人重色輕别離，舊日恩情頓相棄。

含悲含怨出深閨，宛轉躊躇更慘悽。

枝頭菡萏分連理，枕上鴛鴦散並棲。

鴛鴦菡萏歸何處，十載綢繆今别去。

往事翻同墜井瓶，餘生却類飄風絮。

憶昔當年初嫁君，明璫翠袖紅羅裙。

帳開綺閣連宵月，夢遶巫山一段雲。

荏苒光隂如轉轂，人情日久多飜覆。

薄命從來怨玉顔，嬌姿一旦辭金屋。

萬轉千廻不下堂，悲啼那忍别姑嫜。

君恩似水終難返，妾意如膠詎敢忘。

心知别去難重見，手把君衣苦留戀。

此生無計入君家，芳魂願化孤飛燕。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

